
[᭓᭗ 37B]

᭓᭗

ᬲ᭄᭞ᬳᬲᬶᬦ᭄ᬧᭂᬲᬦ᭄᭞ᬫᬲᬸᬫ᭄ᬧᬂᬲᭂᬓᬃᬫᬲᬭᬶ᭞ᬤᬸᬯᭂᬕ᭄ᬲᬦ᭄ᬗᬤᬸᬗᬂᬭᬭᬲ᭄᭟ᬓᬵᬫᬚᬬᬫᬓ᭄ᬮᬶᬬᭂᬩ᭄ᬧ᭄ᬭᬫᬗ᭄ᬓᬶᬦ᭄᭞ᬓᬲᭂ᭠ᬫᭀᬦᬦ᭄᭞ᬫᭂᬧᭂᬲ᭄ᬫᬢᬗᬦᬦ᭄᭞ᬧ᭄ᬭᬦᬫ᭄ᬬᬩᬦ᭄ᬩᬦ᭄ᬳᬢᬸᬭᬾ᭞ᬳᬫ᭄ᬧᬸᬭᬢᬶᬢ᭄ᬬᬂᬭᬢᬸ᭞ᬓᬢᬫ᭄ᬩᭂᬢᬦ᭄ᬢᬸᬦᬩᬸᬤ᭄ᬥᬶ᭞ᬧ᭄ᬭᬲᬗ᭄ᬕᬫᬫᬋᬓᬦ᭄᭞ᬩᭂ᭠

ᬕᬾᬃᬢᬸᬭᬄᬕᬸᬦᬸᬂ᭞ᬢᬸᬦᬦᬶᬂᬗᬦᬸᬢᬂᬧᬬᬲ᭄᭞ᬫᭀᬦ᭄ᬧ᭄ᬭᬲᬶᬤ᭄ᬥ᭞ᬢᬶᬢ᭄ᬬᬂᬲᬋᬂᬗᬭᬫᬾᬦᬶᬦ᭄᭞ᬫᬸᬂᬧᬸᬂᬭᬭᬳᬶᬦᬦ᭄ᬚᬕᬢ᭄᭟ᬤᭀᬄᬧᬭᬢᬶᬢ᭄ᬬᬂᬫᬤᬾᬯᬾᬓ᭄ᬳᬲᬶᬦ᭄᭞ᬗᬩᭂᬢ᭄ᬧᬬᬲ᭄᭞ᬲᬗ᭄ᬓᬸᬃᬫᬩᭂᬢ᭄ᬚᬫ᭄ᬧ᭄ᬭᬄ᭞ᬓᬗ᭄ᬕᬾᬲᬓᬤᬦ᭄ᬲᭂᬓᬭᬾ᭞ᬧᬸᬘᬸᬓ᭄ᬩᬂᬢᬦᬶᬧᬵᬢᬹ

ᬢ᭄᭞ᬯᬶᬭᬾᬄᬫᬤᬾᬯᬾᬓ᭄ᬯᭀᬂᬢᬦᬶ᭞ᬲᬓᬾᬂᬕᬶᬭᬂᬓᬚᬓᬦ᭄᭞ᬢᬶᬢ᭄ᬬᬂᬦᬸᬯᬸᬢ᭄ᬮᬸᬩᬸᬓ᭄᭞ᬘᭀᬓᭀᬭᬶᬤᬾᬯᬧᬯᬶᬓᬦ᭄᭞ᬫᬦᬄᬢᬶᬢ᭄ᬬᬂ᭞ᬲᭀᬢᬦᬶᬂᬓᬦ᭄ᬢᬸᬦ᭄ᬢᬭᬸᬡᬶ᭞ᬕᬸᬫᬦ᭄ᬢᬶᬕᬗ᭄ᬲᬭᬦ᭄ᬢᬶᬦ᭄ᬤᬓ᭄᭟ᬩᭀᬬᬳᬾᬮᬶᬂᬭᬶᬂᬫᬤᬾᬯᬾᬓ᭄ᬕᬸᬤᬶᬕ᭄᭞ᬭ᭠

ᬢᬸᬢᬶᬢ᭄ᬬᬂ᭞ᬲᬓᬭᬶᬂᬳᬍᬫᬦ᭄᭞ᬫᬯᬲ᭄ᬢᬸᬩᭂᬕᬸᬕ᭄ᬩᬸᬤ᭄ᬥᬶᬦᬾ᭞ᬗᭂᬤᭀᬢᬂᬲᭂᬓᬃᬢᬸᬜ᭄ᬚᬸᬂ᭞ᬢᬸᬦᬕᭀᬩᬢᬦᬶᬳᬲᬶ᭠ᬦ᭄᭞ᬧᭀᬗᬄᬦᬕᬶᬄᬜᬸᬫ᭄ᬧᬗᬂ᭞ᬢᭀᬂᬫᬤᬸᬯᬾᬲᬶᬓᬸᬢ᭄᭞ᬫᬩᬸᬤ᭄ᬥᬶᬗᬗ᭄ᬓᬩᬂᬳᬯᬓ᭄᭞ᬩᭀᬗ᭄ᬓᭀᬓ᭄ᬧᭀᬦ᭄ᬤᬮ᭄᭞ᬦᬦᭂᬂᬩᭂ᭠

[᭓᭘ 38A]

᭓᭘

ᬗᭀᬂᬭᬵᬚᬧᬸᬢ᭄ᬭᬶ᭞ᬫᬢᬗᬶᬭᬭᬶᬲ᭄ᬫᬫᬵᬃᬕ᭄ᬕ᭟ᬚᬮᬦ᭄ᬫᬸᬮᬶᬄᬓᬧᬤᬸᬓ᭄ᬯᬦ᭄ᬚᬦᬶ᭞ᬓᬵᬫᬚᬬ᭞ᬤᬾᬦᬶᬂᬲᬸᬩᬍᬫᬄ᭞ᬢ᭄ᬯᬭᬲᬭᬸᬩᬦ᭄ᬕᬮᬗᬾ᭞ᬭᬵᬚᬧᬸᬢ᭄ᬭᬶᬳᬫᬸᬯᬸᬲ᭄᭞ᬲᬾᬗᭂᬄᬭᬶᬂᬓᭂᬦᬶᬧᬧᬶᬭᬶᬂ᭞ᬦᬢᭀᬦᬶᬦᬸᬮᬸᬦ᭄ᬳᬃᬱ᭞ᬓᬧᬶᬦᭂᬄᬭᬶᬂᬓᬬᬸᬦ᭄᭞ᬢᬸᬫᬸᬮᬶᬳᬶ

ᬤᬗᬦ᭄ᬤᬶᬓ᭞ᬓᬵᬫᬚᬬ᭞ᬤᬲᭂᬩᭂᬢ᭄ᬮᬓᬃᬓᬮᬳᬶᬦ᭄᭞ᬳᬸᬮᬶᬚᬦᬶᬬᬂᬫᬫᬶᬦ᭄ᬤᬄ᭟ᬩᬶᬦ᭄ᬫᬦᬶᬬᬂᬮᬓᬃᬧᬬᬸᬫᬸᬮᬶᬄ᭞ᬓᬦᬵᬕᬭ᭞ᬯᬶᬭᬾᬄᬲᬸᬩᬢᭂᬓ᭞ᬳᬸᬮᬶᬧᬸᬭᬶᬧᬫᭂᬦ᭄ᬤᬓᬾ᭞ᬲᬓᬾᬂᬩᬯᭀᬲ᭄ᬲᬂᬧ᭄ᬭᬪᬹ᭞ᬫᬶᬓᭂᬤᭂᬄᬬᬂᬳᬾᬗ᭄ᬕᬮ᭄ᬫᬸᬮᬶᬄ᭞ᬤᬾᬦᬶᬂ᭠

ᬲᬸᬩᬲᭂᬕᭂᬭᬦ᭄᭞ᬚᬮᬦ᭄ᬩᬋᬂᬦᬸᬢᬸᬕ᭄᭞ᬓᬵᬫᬚᬬᬫᬵᬢᬹᬃᬦᬶᬫ᭄ᬩᬮ᭄᭞ᬥᬹᬄᬳᬫ᭄ᬧᬸᬭ᭞ᬚᬕᬦᬧᬶᬢᬶᬢ᭄ᬬᬂᬗᬶᬭᬶᬂ᭞ᬓᬤᬶᬳᬸᬮᬫ᭄ᬬᬦᬸᬧᬫ᭟ᬤᬸᬭᬸᬲ᭄ᬳᬸᬮᬧ᭄ᬢᬶᬢ᭄ᬬᬂᬗᭂᬢᭀᬦ᭄ᬮᬗᬶᬢ᭄᭞ᬧᬢᬶᬕᬩᬕ᭄᭞ᬧᬸᬦᬶᬓᬳᬯᬶᬦᬦ᭄᭞ᬦᬯᭂᬕᬂᬳᬦ᭄ᬢᬸᬓ᭄ᬜᬮᬶᬢᬾ᭞

ᬗᬶᬂᬲᬵᬫ᭄ᬧᬸᬦ᭄ᬳᬶᬯᬂᬲᭂᬗ᭄ᬕᬸᬄ᭞ᬩᭀᬬᬲᬗ᭄ᬓᬦᬶᬂᬢᬦ᭄ᬪᬓ᭄ᬢᬶ᭞ᬧᬫ᭄ᬮᬧᬦ᭄ᬫᬦᬄᬢᬶᬢ᭄ᬬᬂ᭞ᬫᬗ᭄ᬤᬳᬸᬕᬶᬲᬵᬫ᭄ᬧᬸᬦ᭄᭞ᬘᭀᬓᭀᬭᬶᬤᬾᬯᬲᬸᬗ᭄ᬓᬯ᭞ᬧᭀᬮᬶᬄᬳᬾᬭᬂ᭞ᬗᬓ᭄ᬱᬶᬢᬶᬢ᭄ᬬᬂᬍᬦ᭄ᬢᬃᬍᬦ᭄ᬢᬶᬃ᭞ᬢᬦ᭄ᬳᬸᬦᬶᬂᬭᬶᬂᬢᬢᬓ᭄ᬭᬫ᭟ᬫᬲᬓᬲᬾᬧ᭄ᬢᬶᬢ᭄ᬬᬂᬧᬘᬂᬢᬗ᭄ᬓᬶ

